
Аннотация: Ушбу мақолада таълим жараёнида таълим технологияларини 

қўллаш ва таълим технологияларини шахсни шакллантиришдаги роли тўғрисида фикрлар 

келтирилган. 

Аннотация: В статье рассматриваются вопросы применения образовательных 

технологий в образовательном процессе и роли образовательных технологий в 

формировании личности. 

Тобора ўсиб бораётган илмий ва технологик ўзгаришлар муҳим ишлаб 

чиқарувчи куч сифатида энг янги илмий билимлардан фойдаланиш билан 

боғлиқ эканлигини кўрсатмоқда. Бу эса билимлар жамиятини шаклланишига 

олиб келди. 

 Билимлар жамияти бу – таълим, фан ва инновациялар янги ахборот 

технологияларининг фаол роли билан бирлаштирилган ижтимоий тизим 

бўлиб, бунда инсоннинг интеллектуал салоҳияти муҳим аҳамиятга эга 

ҳисобланади. Инсоннинг интеллектуал салоҳиятини оширишда эса таълим 

технологияларининг ўрни каттадир. 

 Таълим технологияси – таълим моделларини оптималлаштириш 

мақсадида, инсон ва техника ресурслари ва уларнинг ўзаро таъсирини 

ҳисобга олган ҳолда, бутун ўқитиш ва билимларни ўзлаштириш жараёнини 

яратиш, қўллаш ва аниқлаш тизимидир. 

Таълимни технологиялаштиришнинг асосини, таълим жараёнини, 

унинг самарадорлигини ошириш ва таълим олувчиларни, берилган 



шароитларда ва ажратилган вақт ичида лойиҳалаштирилаётган ўқув 

натижаларга эришишларини кафолатлаш мақсадида тўлиқ бошқариш ғояси 

ташкил этади.  

Бундай ёндошишнинг моҳияти, таълим жараёнини тизимлаштиришдан  

уни аниқ расмийлаштирилган ва деталлари бўйича аниқ элементларга бўлиб 

ташлаш ёрдамида максимал шакллаштиришдан иборатдир.  

 Хўш, республикамизда нима мақсадда таълим технологиялари 

яратилиб, улар таълим-тарбия жараёнида қўлланилмоқда? 

 Биринчидан, тараққий этган мамлакатлар қаторидан ўрин олиши учун, 

аҳоли таълимини жадаллаштириш ва самарадорлигини ошириш мақсадида 

энг илғор педагогик тадбирлардан фойдаланиш зарурлиги; 

Иккинчидан, анъанавий ўқитиш тизими ёзма ва оғзаки сўзларга таяниб 

иш кўриши туфайли «ахборотли ўқитиш» сифатида тавсифланиб, ўқитувчи 

фаолияти биргина ўқув жараёнининг ташкилотчиси сифатида эмас, балки 

нуфузли билимлар манбаига айлантириш;  

Учинчидан, фан-техника тараққиётининг ўта ривожланганлиги 

натижасида ахборотларнинг кескин кўпайиб бораётганлиги ва уларни 

ёшларга етказишда вақтдан унумли фойдаланиш; 

Тўртинчидан, кишилик жамияти ўз тараққиётининг шу кундаги 

босқичида назарий ва эмпирик билимларга асосланган тафаккурдан тобора 

фойдали натижага эга бўлган, аниқ якунга асосланган техник тафаккурга 

ўтиш;  

Бешинчидан, ёшларни ҳаётга мукаммал тайёрлаш талаби уларга энг 

илғор билим бериш усули ҳисобланган объектив борлиққа тизимли ёндашув 

тамойилидан фойдаланиш.  

Шунинг учун ҳам таълим жараёни самарадорлигини ошириш, таълим 

олувчиларнинг мустаҳкам назарий билим, фаолият, кўникма ва малакаларини 

шакллантириш, уларни касбий маҳоратга айланишини таъминлаш мақсадида 

ўқитиш жараёнида таълим технологияларидан фойдаланиш давр тақозоси ҳамда 

ижтимоий зарурият сифатида кун тартибига қўйилмоқда. 

Бу эса кадрлар тайёрлашга йўналтирилган умумий жараён мазмунининг 

сифат жиҳатдан ўзгаришини таъминлайди ҳамда таълим технологияларидан 

фойдаланиш асосида ташкил этилган таълим жараёни баркамол шахс ва 

малакали мутахассисни тарбиялаш борасидаги ижтимоий буюртманинг 

бажарилиш холатининг сифат кўрсаткичига эга бўлишига олиб келади. 

Педагогик жараённи такомиллаштириш, уни ўқувчи шахсига 

йўналтиришга асосланган таълим технологияларини кўриб чиқамиз. 



Ўқувчи фаолиятини фаоллаштириш ва жадаллаштириш асосидаги 

педагогик технологиялар. Муаммоли таълим, ўйинлар, таянч сигналлар, 

конспектлари технологиялари ва бошқалар. 

Ўқув материалини дидактик жиҳатдан такомиллаштириш ва 

қайта ишлаб чиқиш асосидаги педагогик технологиялар. Бу 

технологиялар ўрганилаётган билимларнинг дидактик тизими оптимал 

мазмунга эга бўлиши, билимларга тизимли нуқтаи назардан ёндошиш, 

ўқувчиларга билимларни эгаллашнинг энг мақсадга мувофиқ йўлларини 

ўргатиш каби тамойилларга асосланади. 

Ўқув жараёнини самарали бошқариш ва ташкил қилиш асосидаги 

педагогик технологиялар. Бу технологияларга такомиллаштирилган, 

индивидуаллаштирилган, дастурлаштирилган таълим технологиялари,  

таълимнинг жамоа усули гуруҳли, компьютерли таълим технологиялари 

кабилар киради. 

Табиатга мувофиқлаштирилган  педагогик технологиялар. Буларга 

ўқувчининг табиий имкониятлари, таълим-тарбия жараёнини ташкил 

қилишнинг табиий имкониятлари ва бошқа табиатга мувофиқ 

имкониятлардан тўлиқ фойдаланишни амалга оширишга асосланган 

педагогик технологиялар киради. 

Ривожлантирувчи таълим технологиялари. Буларга ўқувчи 

шахсининг сифатларини, айрим соҳалардаги билимларини, ижодий 

қобилиятларини ривожлантириш технологиялари киради. 

Таълим технологияларини ривожлантириш ва уларни ўқув-тарбия 

жараёнида қўлланилиши, шунингдек, ахборот технологияларининг тез 

алмашинуви такомиллашуви жараёнида ҳар бир шахс ўз касбий 

тайёргарлигини, маҳоратини кучайтириш имконияти яратилади. 

